VIJESTI I OBAVJEŠTENJA
SEDMO PROMOTIVNO SAOBRAĆAJNO – OBRAZOVNO TAKMIČENJE (04.06.2011.)

Učenici naše škole su na ovom takmičenju ostvarili drugo mjesto ekipno na nivou opštine Novi Grad. U pojedinačnoj konkurenciji učenici su ostvarili sljedeći plasman: Karišik Emin prvo mjesto u konkurenciji dječaka, a Aganović Amna - drugo mjesto u konkurenciji djevojčica. 

DAN ŠKOLE (02.06.2011,) 

U srcu Evrope,

u Sarajevu gradu

jedno srce kuca. 

Šezdeset šest godina ima,

a kao dijete iz srca poručuje svima:

„Dobro došli 2.6. u 11 sati

na Škole dan,

da podijelimo radost

jer se počeo ostvarivati

naš dugogodišnji san. 

Gazimo znanja i drugarstva stope

i zajedno krenimo put Evrope!“

IGRE BEZ GRANICA (30.05.2011) 

U ponedjeljak, 30.05.2011. godine u sklopu Novogradskih dana održane su tradicionalne „ Igre bez granica“ gdje su učenici naše škole ostvarili sjajan uspjeh osvojivši 3. mjesto u ekipnom plasmanu. 

FEDERALNO TAKMIČENJE IZ ATLETIKE (27.05.2011.) 

Na Federalnom takmičenju iz atletike koje je održano 27.05.2011. godine na olimpijskom stadionu „Asim Ferhatović-Hase“ na Koševu, učenici naše škole su ostvarili izvanredne rezultate. Naime, u ekipnom plasmanu osvojeno je prvo mjesto 

KANTONALNO TAKMIČENJE IZ ATLETIKE (12.05.2011.) 

Na Olimpijskom stadionu „Asim Ferhatović – Hase“ u četvrtak 12.05.2011. godine održano je Kantonalno takmičenje iz atletike gdje su učenici naše škole ostvarili izvanredan uspjeh osvojivši drugo mjesto u ekipnom plasmanu. 

FINALNO TAKMIČENJE IZ MALOG NOGOMETA (06.05.2011.) 

U petak, 06.05.2011. godine na terenima sportsko – rekreativnog centra „Srce“ održano je finalno takmičenje iz malog nogometa pod nazivom „Liga malih šampiona“ gdje su učenici naše škole ostvarili sjajan uspjeh. Naime, u konkurenciji 14 osnovnih škola sa područja općina Novi Grad, Ilidža i Ilijaš učenici naše škole su osvojili 3. mjesto u ekipnom plasmanu. 

DRŽAVNO TAKMIČENJE IZ ATLETIKE (29.04.2011.) 

U četvrtak 28.04.2011. godine, na gradskom stadionu u Tuzli održano je Državno takmičenje iz atletike pod nazivom „Nestle Adriatic atletska liga za osnovne škole“ gdje su učenici naše škole ostvarili sjajne rezultate: dva prva, jedno drugo i dva treća mjesta u različitim disciplinama. 

DRŽAVNO TAKMIČENJE IZ ATLETIKE (23.04.2011.) 

U subotu, 23.04.2011. godine na Atletskom poligonu stadiona Koševo održano je Državno takmičenje iz atletike pod nazivom „Pojedinačno prvenstvo BiH u atletici za dječake i djevojčice“ gdje su učenici naše škole ostvarili zapažene rezultate. 

OPĆINSKO TAKMIČENJE IZ ATLETIKE (20.04.2011.) 

Na Olimpijskom stadionu „Asim Ferhatović – Hase“ 20.04.2011. godine održano je općinsko takmičenje iz atletike gdje su učenici naše škole ostvarili izvanredan uspjeh osvojivši prvo mjesto u ekipnom plasmanu.

DRŽAVNO TAKMIČENJE IZ ATLETIKE (17.04.2011.) 

U nedjelju, 17.04.2011. godine na Atletskom poligonu stadiona Koševo održano je Državno takmičenje iz atletike pod nazivom „Pojedinačno prvenstvo BiH u atletici za dječake i djevojčice“ gdje su učenici naše škole ostvarili zapažene rezultate. 

KANTONALNO TAKMIČENJE (11.04.2011.)

Na Olimpijskom stadionu „Asim Ferhatović – Hase“ na Koševu, u četvrtak 07.04.2011. godine, održano je Kantonalno takmičenje iz atletike pod nazivom „Nestle Adriatic atletska liga za osnovne škole“ gdje su učenici naše škole ostvarili sjajne rezultate. 

"SVJETSKI DAN VODA" (22.03.2011.) 

I ove godine kao i svake do sada ekološka sekcija je na prigodan način obilježila svjetski dan voda. Članovi ekološke sekcije su pravili bedževe sa porukama o očuvanju voda svjeta koji su podjeljeni nastavnicima naše škole.Također, pravljeni su i plakati koji su krasili hodnike i kabinete.Ovogodišnji moto naših ekologa glasio je: „Tek kad izvor presuši voda dobije svoju pravu vrijednost“. 

STONI TENIS (18.03.2011.) 

Na općinskom takmičenju iz stonog tenisa koje je održano 18.03.2011. godine u sportskoj dvorani OŠ „Sokolje“ učenici naše škole su ostvarili izvanredan uspjeh osvojivši 3. mjesto u ekipnom plasmanu, dok je učenik VIII-1 odjeljenja Šalaka Elmedin osvojio 3. mjesto u pojedinačnoj konkurenciji. 

OGLEDNI ČAS (17.03.2011.)

Dana 17.03.2011. godine sa početkom u 13 20 sati, u školskom holu, održan je Ogledni čas iz Tehničke kulutre. Uz prisustvo velikog broja nastavnika, zaposlenika škole, bili su i gosti iz 3. jedinice MUP-a Kantona Sarajevo, učenici VI-2 odjeljenja su održali čas iz oblasti saobraćaja, „ Javni putevi, objekti na putu, saobraćajni znaci“. Prezentacije koje su učenici izlagali, sadržavale su sve važnije pojmove, od pojma sobraćaja, puteva, saobraćajnih sredstava, faktora bezbjednosti, statističke podatke o saobraćajnim nesrećama i nastradalim, primjene sredstava, stanje saobraćaja u BiH. Pored izloženih prezentacija, bila je i praktična postavka osnovnih elemenata kolovoza i dijela puta, horizontalnih i vertikalnih oznaka na putu. Sve kritike, kako od direkora škole, kolega, kao i gostiju, bile su veoma dobre, svi su se složili da je čas bio izuzetno osmišljen , sadržajan, raznovrsan i da su učenici veoma dobro izlagali sadržaje. Čas je pripremio nastavnik moderator : Marevac Jasmin. 

OPĆINSKO TAKMIČENJE IZ INFORMATIKE (12.03.2011.) 

Učenici: Mušinović Meliha, Muharemović Mirza i Beganović Aldijana učestvovali su na Općinskom takmičenju koje je održano u JU OŠ „Sokolje“ i pokazali izvanredno znanje iz oblasti programiranja u programskom jeziku Qbasic. U konkurenciji 15 novogradskih škola učenici naše škole su osvojili sjajno treće mjesto. 

OPĆINSKO TAKMIČENJE (10.03.2011.) 

U sportskoj dvorani „Ramiz Salčin“, 8. 9. i 10.03.2011.godine održano je Općinsko takmičenje u odbojci za dječake sa područja Općine Novi Grad gdje su učenici naše škole ostvarili zapažen rezultat. Naime, u konkurenciji 15. Novogradskih osnovnih škola osvojeno je 4. mjesto. Učenike pripremao nastavnik Fehratović Selmir. 

FEDERALNO TAKMIČENJE (26.02.2011.) 

U subotu, 26.02.2011. godine na Atletskom poligonu stadiona Koševo održano je Federalno takmičenje iz atletike pod nazivom „Pojedinačno prvenstvo Federacije Bosne i Hercegovine u krosu“ gdje su učenici naše škole ostvarili zapažene rezultate. Naime, u konkurenciji dječaka rođenih 1996 i 1997 godine učenik VIII-2 odjeljenja Emir Efendić osvojio je drugo mjesto , dok je učenica VIII-3 odjeljenja Merima Karšić osvojila peto mjesto u konkurenciji djevojčica rođenih 1996 i 1997 godine. Učenike je pripremao nastavnik Fehratović Selmir. 

OGLEDNI ČAS (23.02.2011.) 

23.02.2011.godine održan je ogledni čas iz matematike i informatike sa učenicima VIII-2 odjeljenja. Tema ogledno časa bila je " Ispitivanju osnovnih svojstava grafika linearne funkcije kroz primjenu interaktivnog matematičkog programa GeoGebre ". Čas su pripremile nastavnica matematike Muratović Fahrija i nastavnica informatike Halilović Ajla. 

PROMOCIJA KNJIGE (13.12.2010.) 

U ponedeljak 13.12.2010.godine, OŠ „Behaudin Selmanović“ otvorila je vrata prijatelju, čovjeku, stvaraocu – Bajri Pervi. Organizovana je promocija njegove najnovije „Knjige razgovora 3“. Prijatni ljudi u prijatnom ambijentu, s prijatnom pričom. Toplina u očima, u stihovima, u razgovoru. Ljepota u duši. 

SJEĆANJE NA NAŠEG KOLEGU BIBIĆ MIRSADA (11.11.2010.) 

Sjećanje na našeg kolegu Bibić Mirsada razbija sivilo ovog tmurnog 11.novembarskog dana. Oživjele uspomene, vratile se riječi, ustreptalo srce...Nismo te zaboravili jer...ljudskost ne umire... 

MEMORIJALNI TURNIR U MALOM NOGOMETU (30. i 31.10.2010) 

U sportskoj dvorani „Ramiz Salčin“ na Mojmilu 30. i 31. oktobra 2010. godine održan je Memorijalni turnir u malom nogometu pod nazivom „Šehidima i poginulim borcima Novog Grada 2010. godine“ gdje su učenici naše škole ostvarili sjajan uspjeh zauzevši 2. mjesto u konkurenciji 15 Novogradskih osnovnih škola. 

TAKMIČENJE U NUS-u (30.10.2010.)

Na 14-om općinskom takmičenju iz NUS-a koje je održano u našoj školi, učenici škole ostvarili su izvanredan uspjeh ubjedljivim osvajanjem prvog mjesta u konkurenciji 14 novogradskih osnovnih škola. Učenice Halilović Vildana, Hrelja Esmeralda i Salihović Alma osvojile su maksimalan broj bodova-79, a učenike je pripremao profesor historije Imamović Nermin. 

POSJETA (30.10.2010.) 

U subotu, 30.10. 2010. učenici JU OŠ „Behaudin Selmanović“, članovi Novinarske sekcije su u pratnji nastavnika, voditelja ove sekcije posjetili Muzej Grada Sarajeva, Etnološko odjeljenje Brusa bezistan. 

FEDERALNO PRVENSTVO BOSNE I HERCEGOVINE (17.10.2010.) 

U nedjelju 17.10.2010. godine u Zenici, održano je FEDERALNO (POJEDINAČNO) PRVENSTVO BOSNE I HERCEGOVINE ZA DJEČAKE I DJEVOJČICE iz atletike, gdje su učenici naše škole ostvarili izvanredne rezultate. 

DRŽAVNO PRVENSTVO ZA DJEČAKE I DJEVOJČICE (10.10.2010.)

U nedjelju 10.10.2010. godine na Olimpijskom stadionu „Asim Ferhatović – Hase“ održano je DRŽAVNO (EKIPNO) PRVENSTVO ZA DJEČAKE I DJEVOJČICE iz atletike, gdje su učenici naše ostvarili izvanredne rezultate. Naime u ukupnom (EKIPNOM) plasmanu osvojene je sjajno treće mjesto . 

MEĐUNARODNI ATLETSKI MITING (12.09.2010.) 

Na Međunarodnom Atletskom mitingu prijateljstva „Čitluk 2010. godine“, učenici naše škole su ostvarili sjajne rezultate. Naime, učenica VII-1 odjeljenja Ena Brkanić je osvojila 2. mjesto u trčanju na 60 metara, dok je učenik VIII-2 odjeljenja Emir Efendić osvojio 3. mjesto u štafeti 4x100 metara. 

PRIJEM PRVAČIĆA (01.09.2010.)

U srijedu, 01.09.2010. godine upriličen je svečani prijem prvačića. Učenici drugih razreda sa svojim nastavnicima su izveli prigodan program za đake-prvake i njihove roditelje. Zatim su se, poslije obraćanja direktora, upoznali sa svojim razrednim starješinama. 

POČETAK ŠKOLSKE GODINE (31.08.2010.) 

U srijedu, 1. septembra 2010.godine oglasiće se zvono koji će označiti početak nastave u novoj školskoj godini 2010/2011. 

